
				এই পাতাটির মুদ্রণ সংশোধন করা প্রয়োজন। 
* ア শিখগুরু ও শিখজাতি
করিয়া তাহাকে এক দীর্ঘ পত্র লিখিলেন । গুরু পারসিক ভাষায় স্থপণ্ডিত ছিলেন । চৌদিশত পারসী শ্লোকে পত্রটি লিথিত হইয়াছিল । তীব্র ভাষায় তিনি সম্রাটকে জানাইয়াছিলেন যে,--সমাষ্ট্র ও র্তাহার কৰ্ম্মচারীরা অকারণে গুরুর পিতা, মাতা, পত্নী ও পুত্রদিগকে নির্দয় ভাবে হত্যা করিয়া তাহাকে গৃহহীন, সহায়হীন ও পরিজনীন করিয়াছিলেন ; তিনি পুন: পুনঃ পরাজিত হইয়াও পরিশেষে জয়যুক্ত হইয়াছেন ; মোগলদিগকে পরাজিত করিয়াছেন । তিনি মৃত্যুভয়ে বিন্দুমাত্র ভীত নহেন। মানুষকে তিনি ভয় করেন না এবং তিনি নিষ্ঠুর ভাবে নিহত হইলে নিশ্চয়ুষ্ট তাহার মৃত্যুর প্রতিহিংসা গ্রহণ করা হইবে ।
গুরু গোবিন্দ সম্রাটকে জানাইলেন যে, এই পত্র কিছুমাত্র অতিরঞ্জিত নহে, ইহা পাঠ করিয়া যদি তাহার গুরুর সহিত দেথা করিবার ইচ্ছা হয়, গুরু সম্রাট্র-সমীপে গমন করিবেন ।
আরংজীব এই পত্র পাঠ করিয়া বিন্দুমাত্র ক্রুদ্ধ হইলেন না । কেহ কেহ বলেন, মোগল-সম্রাট বুঝিয়াছিলেন যে, তিনি এতকাল গুরুর বিরুদ্ধে মিথ্যা ধারণ পোষণ করিয়! আসিয়াছেন, গুরু গোবিন্দ নিরীহ ফকির
মাত্র }
সম্রাট স্বীয় নিষ্ঠুর ব্যবহারের জন্ত দুঃখিত হইয়া আবার গোবিন্দসিংহকে তাহার দরবারে আহবান করিলেন । এবার গুরু আর কোনো আপত্ত্বি প্রকাশ করিলেন না ।
১৭০৭ খৃষ্টাব্দে সম্রাটের সহিত দেখা করিবার নিমিত্ত তিনি দাক্ষিণাতো যাত্র করিলেন । সেই সময়ে পথিমধ্যেই তিনি সম্রাটের মৃত্যু সংবাদ শ্রবণ করিলেন । নূতন সম্রাটু বাহাদুর সাহ অবিলম্বে গুরুকে সাদর আহবান জানাইলেন । গুরু নুতন সম্রাটের সহিত দেখা করিতে চলিলেন ।

